
Il - ARABAKO LURRALDE
HISTORIKOAREN TOKI ADMINISTRAZIOA

VITORIA-GASTEIZKO UDALA
EKONOMIA SUSTAPENAREN, ENPLEGUAREN, MERKATARITZAREN ETATURISMOAREN SAILA

Tokiko Gobernu Batzarrak 2021eko martxoaren 5ean hartutako erabakiaren laburpena: Gas-
teizko udalerrian enpresak sortzeko eta sendotzeko dirulaguntzak emateko udal-programaren
2021. urteko berariazko deialdia onestea

BDNS (ldentif.): 552929

Diru-laguntza orokorrei buruzko azaroaren 17ko 38/2003 Legearen 17.3.b eta 20.8.a artiku-
luetan ezarritakoaren arabera, deialdiaren laburpena argitaratzen da. Horren testu osoa datu
base nazionalean aurki daiteke. Diru-laguntzak (https://www.infosubvenciones.es/bdnstrans/
GE/es/convocatoria/552929)

Dirulaguntzei buruzko azaroaren 17ko 38/2003 Legearen 17.3.b eta 20.8.a artikuluetan xe-
datutakoaren ildotik, deialdiaren laburpena argitara ematen da; horren testu osoa webgune
hauetan kontsulta daiteke: Dirulaguntzen Datu Base Nazionalean (http://www.pap.minhap.

gob.es/bdnstrans/index) eta Gasteizko Udalaren webgunean (http://www.vitoria-gasteiz.org).

Lehena. Onuradunak

Gasteizen egoitza soziala eta fiskala duten enpresa txiki pribatuak (haien forma juridikoa
edozein dela ere), baldin eta baldintza hauek betetzen badituzte: soldatapeko 50 langile baino
gutxiago edukitzea, urteko 10 milioi eurotik beherako balantze orokorra edukitzea, ekono-
mia-jardueren gaineko zergan 2016ko uztailaren 1a baino geroago alta eman izana, Gasteizko
negozio-lokaletan gutxienez 5.000,00 euroko inbertsio-proiektuak egin izana diruz lagundu
daitezkeen kontzeptuetan, eta jarduera nagusia ekonomia-jardueren gaineko zergaren epigrafe
hauetakoren batean ez egotea:

64-67 bitartekoak- Txikizkako merkataritza eta elikadura-zerbitzuak.
681- Hotel eta moteletako ostatu-zerbitzua.

682- Hostal eta pentsioetako ostatu-zerbitzua.

683- Ostatu eta apopilo-etxeetako ostatu-zerbitzua.

684- Apartamentu-hoteletako ostatu-zerbitzua.

691.1- Etxeko tresna elektrikoen konponketa.

691.9- Beste kontsumo-ondasun batzuk konpontzea, b.i.s.g.
755.2- Bidaia-agentziak.

971.3- Arropak pasaratzea eta konpontzea.

972- lle-apaindegiko eta edertasuneko zerbitzuak.
Bigarrena. Xedea

Gasteizko udalerrian enpresa txikiak sortzea eta sendotzea sustatzeko dirulaguntzak ematea
eraenduko duten baldintzak arautzea; dirulaguntzak 2020ko ekainaren 1etik 2021eko uztailaren
16ra bitartean honako arlo hauetan egindako inbertsioetarakoak izango dira: eratze-gastuak,

abian jartzea, komunikazioa, prototipoak diseinatu eta fabrikatzea, kalitatearen kudeaketa
ezartzea eta horretarako sistemak, ingurumen-kudeaketa, berdintasun-planak, energia-ku-
deaketa, erantzukizun soziala, eta enpresa sortzeko eta sendotzeko behar diren aktibo finkoko
elementuetan inbertitzea.

Norgehiagoka-prozeduraren bidez izapidetuko da deialdia.
Hirugarrena. Oinarriak

2020ko abenduaren 11an, Tokiko Gobernu Batzarrak Gasteizko Udalaren dirulaguntzen deial-
diak arautzen dituzten oinarri orokorrak onetsi zituen (2020ko abenduaren 30eko ALHAO,148.
zenbakia), eta, 2021eko martxoaren 5ean, 25. lerroaren oinarri espezifikoak (Gasteizko udalerrian
enpresak sortzeko eta sendotzeko dirulaguntzak emateko 2021. urteko deialdia).

Udalaren webgunean (www.vitoria-gasteiz.org) eta herritarrei laguntzeko bulegoetan
kontsulta daitezke biak.

Laugarrena. Zenbatekoa

Laguntza-deialdi honek 140.000,00 euroko zuzkidura du, 2021. urterako onetsitako udal-au-
rrekontuko 0821.4331.489.67 (Enpresak sortzeko eta sendotzeko laguntzak) partidan erabilgarri
dagoen saldoaren kargura. Enpresa eta urte bakoitzeko laguntza-dosier bakarra izapidetuko da,
eta laguntzaren gehieneko zenbatekoa 8.000,00 eurokoa izango da.

Bosgarrena. Eskabideak aurkezteko epea

2021eko ekainaren 16tik uztailaren 16ra.

Vitoria-Gasteiz, 2021eko martxoaren 9a

Gasteizko Udaleko Ekonomia Sustapenaren, Enpleguaren, Merkataritzaren eta
Turismoaren Saileko Administrazio Zerbitzuko burua
LUCIO CRUCELEGUIY JAUREGUI

